
2012 жылда июльда Къабарты-
Малкъарны Башчысыны Интернет 
приёмныйине (www.qlava.kbr.ru) 
297 письмо тюшгенди. Аланы ючден 
биринде (103-сюнде) жашау болум-
ланы осаллыкъларына тарыгъыула 
бардыла. Тогъуз адам иш табалмай 
къыйналгъанларын билдиредиле. 
Саулукъ сакълауда бла билим бериу-
де кемчиликлени кёргюзтгенле да 19 
болгъандыла. Жыйырма эки адам а  
жер-жерли самоуправленияда, иш 
хакъ тёлеуде проблемаланы кётю-
редиле. Онюч письмода  критика, 
13-сюнде да предложенияла барды-
ла. Къалгъан 93 письмода да тюрлю-
тюрлю вопросла кётюрюледиле. 
Къабарты-Малкъарда жашагъан 
25 адам а Арсен Каноковха респу-
бликада иги жанына бола тургъан 
тюрлениуле ючюн ыспас этедиле.

Июнь айда сакъ жауунланы бла 
бузну хатасы жетген эл мюлк арен-
даторладан да бир ненча тилек 
келгенди. Эл мюлк министерствода 
1994 жылда 21-чи декабрьде чыгъ-

Битеу миллетибиз тёрт жылдан 
бери Аккайланы Хажи-Муратны 
Лондондан «алтын» бла къайтырын 
ашыгъып сакълай эди. Алай ол 
ахшы мурат толмады. Анга Аккай 
улун алгъадан да къыйнап тургъан 
бел аурууу чырмаулукъ этгенди. 

Россейни Олимпиада комите-
ти билдиргеннге кёре, оюнланы 
аллында жарау этген кезиулени 
биринде ол бютюн бек башланн-
ганды. Ызы бла онг аягъына ба-
рып, аны ишлетмей къойгъанды. 
Олсагъатлай Хажи-Муратха про-
фессор Сергей Архипов къарагъ-
анды, ызы бла уа белине магнит-
резонанс томография этилгенди 
эм аркъа жилик белге къошулгъан 
жерде чырмылтыны барды деген 

Ахыры 2-чи бетдеди.

МАРАФОН

Жай солуу

Моздокдан 
сабийле - 
Нальчикде

Бу кюнледе Адыгеядан де-
легация Нальчикде къонакъ-
дады. Къабарты-Малкъар Ре-
спубликаны Жамауат эм дин 
организацияла бла ишлеу 
жаны бла министерствосуну 
тыш къыраллы ата журтлула 
бла байламлыкъ жюрютген 
бёлюмюню начальниги Анзор 
Курашинов айтханнга кёре, 
тыш къыраллы ата журтлула-
рыбыз бла байламлыкъланы 
сакълау эм айнытыу жаны бла 
КъМР-ни Правительствосуну 
бегимин толтурууну  чеклерин-
де моздокчу сабийле бла жаш 
тёлю «Радуга» санаторийде 
солуйдула эм саулукъларына 
бакъдырадыла. Андан сора да, 
битеулю билим берирге эм экс-
курсияла къураргъа, музейлеге 
барыргъа, сейирлик адамла    
бла тюбешиуле къураргъа план 
барды. «Кесибизни туугъан 
юйюбюзде тургъанча сунабыз, 
бизге аламат тюбейдиле, эгеч-
лерине, къарындашларынача, 
сый-намыс бередиле»,-деп 
айтадыла къонакъларыбыз.

Бизни корр.

Быйыл республикада «Къа-

барты-Малкъар Республикада  

фермер иш бла кюрешгенлеге 

болушлукъ этиу» эм «Къабарты-

Малкъар Республикада  фермер 

мюлклени мурдорларында юйюр-

леде  малчылыкъ бла кюрешген 

ишни  айнытыу» деген целевой 

программаланы жашауда барды-

рыу башланады.

2012-2014 жыллагъа деп жараш-

дырылгъан программаны баш 

борчу- элледе фермер мюлкле-

ни айнытыу эм ала жарашдыр-

гъан продукцияны ассортимен-

тин кёбейтиу эм аны багъасын 

чыгъарып сатар онгла къурауду. 

Андан сора да, малчылыкъ иш 

бла кюрешген юйюрлени санын 

КъМР-ни Билим бериу эм 

илму министерствосунда 2012 

жылда устазланы август кен-

гешлери бла байламлы къурау 

комитетни жыйылыуу болгъан-

ды. Аны кезиуюнде меропри-

ятияны бардырыуну соруула-

Бу кюнледе КъМР-ни Жамауат 
палатасыны советини аны пред-
седатели Пшикан Таовну башчы-
лыгъында жыйылыуу болгъанды. 
Анда талай соруу тинтилгенди, ол 
санда республикада жай-саулукъ 
кючлеу программаны бардырыу-
ну, «Къабарты-Малкъарда жашау 
журт-коммунальный реформаны 
эм жалчытылыннган жумушланы 
тарифлерини юсюнден» палатаны 
ючюнчю пленарный жыйылыууну 
рекомендациялары къалай толту-
рулгъанларыны юсюнден да.

Бек алгъа палатаны члени Рус-
лан Мазлоев республикада жашау 
журт-коммунальный комплекс 
(ЖКХ) бла байламлы болумну 
юсюнден доклад этгенди. Бёлюм 

Парковкаланы орунларына солурча жерле
арылгъан 68-ФЗ номерли Феде-
ральный законнга кёре, табийгъат 
къыйынлыкъны хатасы жетген са-
банчылагъа къоранчланы муници-
пальный къуралыула къайтарыргъа 
борчлудула,деп ангылатхандыла, 
болсада КъМР-ни Башчысыны 
буйругъу бла министерство  ур-
лукълагъа, семиртгичлеге, дизель 
отлукъгъа алыннган кредитле эмда 
займла  ючюн процентлени тёлеуде  
болушлукъ этерикди.   

Ахча оюнла тохтамагъанларыны 
юсюнден тарыгъыула КъМР-де Ич 
ишле министерствогъа жиберилген-
диле. Андан этилген жууапха кёре, 
быйылны биринчи жарымында 
оператив-излеу ишлени кезиуюнде 
жашырын ахча оюнла бардыргъан 
89 жер ачыкъланнганды эмда 606 
автомат, 261 компьютер оборудова-
ние, 11 стол да сыйырылгъандыла.  
Нальчикде «Угловой» спорт барда 
ахча оюнланы законсуз къурагъ-
ан адамлагъа РФ-ни Уголовный 
кодексини 171-чи статьясыны 1-чи 

кесегине кёре уголовный иш, андан 
сора да, административ правогъа 
бузукълукъ этилгени бла байламлы 
89 иш ачылгъандыла. 240 мингден 
артыкъ сомгъа тазир салыннганды. 
Ахча оюнланы къурутуу жаны бла 
мадарла андан ары этиледиле.

Аминат Алкашева республиканы 
башчыларыны эслерин ара ша-
харда тапландырыу ишле бардыра 
туруп архитектура мекямлагъа, 
экологиягъа бла тереклеге сакъ 
болургъа кереклисине бургъанды.  
Нальчик шахар округну жер-жерли 
администрациясы Шахарда къу-
рулушла бардырыу жаны бла со-
ветни жыйылыуунда этилген оноуну 
юсюнден республиканы Башчысына 
билдиргенди.  Анга кёре, Ленин 
атлы проспектде 14-чю,35-чи эмда 
46-чы номерли юйлени къатла-
рында автомобиль парковкаланы 
орунларына солуу зонала къураргъа 
белгиленеди.

Нальчикчи Владимир Ержибов 
республиканы башчылары аны ти-

легин терк окъуна толтургъанлары 
ючюн ыразылыгъын билдирген-
ди. «Мен Степанищев орамда 
терекле ичлеринде жаяу жолгъа 
машиналаны эркин киргенлерине 
тарыкъгъан эдим да, энди ала 
ёталмазча этилгенди, аны къой, 
асфальтны орунуна плитка салы-
на турады. Жангы шинтикле да 
орнатылгъандыла. Бизни районда 
жашагъанланы барысыны атла-
рындан да сау болугъуз дейме»,-
деп жазгъанды ол.

Жаш автогонщиклеге 5 карт 
сатып алгъаны ючюн Арсен Ка-
ноковха жюрек ыразылыкъларын 
картингистлени «Эльбрус» спорт 
клубларыны дирекциясы бла 
спортчуланы ата-аналары да бил-
диргендиле.

Бэлла АБАЗОВА.
КъМР-ни Башчысыны бла 

Правительствосуну
 пресс-службасы.

ЖАМАУАТ ПАЛАТА

адамланы харкюнлюк жаша-
уларында уллу жерни алады, 
ол себепден аны экономиканы 
эм магъаналы сферасына са-
наргъа тийишлиди. Тинтиулени 
эсеплерине кёре, бюгюнлюкде 
анда кёп проблема барды. Энчи 
белгилеп ахча жетишмегенин, 
технологияланы эскиликлерин, 
багъаланы ёсгенлерин, дагъыда 
аслам проблеманы айтыргъа 
боллукъду. Сёз ючюн, аварийный 
эски юйледен адамланы жангы 
журтлагъа кёчюрюу бла байлам-
лы проблема бек жарсытханла-
дан бириди. Алай бла аварийный 
311 юй барды, алада 5 346 адам 
жашайдыла. Озгъан кезиуню 
юсюнден айтханда, жетишимле 

да бардыла, алай салыннган бор-
чла толусунлай тамамланмагъан-
дыла, дегенди ол.  

К ъ М Р - н и  Ж а ш а у  ж у р т -
коммунальный мюлк жаны бла 
къырал комитетини башчысы 
Къулийланы Мустафир республи-
када ЖКХ-ны жангыртыу, бюджет 
ахчаны файдалы хайырланыу бла 
байламлы сферада реформала 
бардырылгъанларын айтханды. 
Алагъа кёре ЖКХ къырал адми-
нистратив управлениядан рынок 
механизмлеге кёчерикди, жумуш-
ланы организацияла тамамларча 
онгла къураллыкъдыла, жалчы-
тылгъан ишлени качестволары 
ёсерикди, жангы технологияла 
кийирилликдиле. Бу борчланы 

толтурур муратда республика-
ны Правительствосу 2011-2015 
жыллада ЖКХ-ны жангыртыу 
бла байламлы энчи целевой 
программаны къабыл кёргенди. 
Комитет 2007-2011 жыллада 
817 миллионнга жумушла та-
мамлагъанды. Коммунальный 
инфраструктураны айнытырча 
план жарашдырылгъанды. ЖКХ-
гъа инвестицияла келирча ма-
дарла этилгендиле. Ол планнга 
тийишлиликде жер-жерли само-
управление органла бу жылны 
ахырына дери инфраструкту-
раны айнытырча программаны 
хазырларгъа керекдиле.

Фермерчиликни айнытыугъа - грантла
кёбейтирге эм ол жаны бла тюр-

лю-тюрлю бёлюмлени айныты-

угъа да аслам эс буруллукъду. 

Аны бла элледе жашагъанланы 

иш бла жалчытыргъа онг табыл-

лыкъды. 

Белгилеп айтырчады респу-

бликада биринчи кере крестьян-

фермер мюлклени араларын-

да бардырылгъан конкурсну 

итогларына кёре грантла да 

берилликдиле. Крестьян (фер-

мер) мюлкню къураргъа эм ай-

нытыргъа деп берилген грантны 

ёлчеми 1,5 миллион сомдан 

кёп боллукъ тюйюлдю. Фермер 

мюлк къурайбыз дегенлеге уа 

бир кере  болушлукъгъа берил-

ген ахчаны ёлчеми 250 минг 

сомдан кёп боллукъ тюйюлдю. 

Битеу да малчылыкъ бла кю-

решебиз деген  юйюрлеге деп 

бериллик грантланы ёлчеми ин-

вестиция проектге деп белгиленн-

ген сумманы 60 процентинден 

кёп боллукъ тюйюлдю эм битеу да 

21,6 миллион сом болады.

 Быйыл фермер иш бла кюре-

шеме дегенлеге федеральный 

эм республикалы бюджетледен 

103,5 миллион сом, юйюрледе 

малланы  жайгъан гитче фер-

мала къураргъа 222,6 милли-

он сом къоратыллыкъды, деп 

билдиргендиле КъМР-ни Эл 

мюлк министерствосуну пресс-

службасындан.

Бизни корр.

Хазырланыу

рына къаралгъанды, ол санда 

форумну тематикасы, концерт 

программа, кёрмючню къурау. 

Форум 28-чи августда Къы-

рал концерт залда боллукъ-

ду. Анда устазла жыйы-

лыуну баш темасын-«Билим 

бериу системаны жангыртыуну 

проекти-«Бизни жангы шко-

лубуз» миллет билим бериу 

башламчылыкъны жашауда 

толтуруу» - сюзерикдиле.

Инна КУЖЕВА. 

Хажи-Муратха эриширге 
саулугъу къоймагъанды

диагноз тохташдырылгъанды. 
Андан сора атлетни Лондонну 
нейрохирургия госпиталине элт-
гендиле. Анда анга доктор Малик 
къарагъанды эм, диагноз тюз 
салыннганын айтып, операция 
этерге кереклисин билдиргенди. 
Алгъа аны лазер бла тамамлар-
гъа дегендиле. Алай бла 2-чи 
августха Хажи-Муратха операция 
этилгенди. Аны кезиуюнде аркъа 
жилигини дискини чырмылтынын 
кетергендиле. 

Бюгюнлюкде аны саулугъу 
игиди. Ол 94 килограммгъа 
дери ауурлукъда эришгенлени 
сермешлерине трибунадан къа-
рагъанды.

Хажи-Мурат айтханнга кёре, 

Москвада болгъанында, хали 
тап эди. Алай, Лондоннга кел-
генлей, осалгъа айланнганды. 

- Манга кесим да ыразы бол-
май тургъанлай операция эт-
гендиле, - деп билдиргенди 
«Спорт-Экспресс» газетни кор-
респондентине Аккай улу.

Алай анга ай бла жарым за-
мандан алгъа жарау этип баш-
ларгъа жарарыкъ тюйюлдю. 
Болсада, ол айтханнга кёре, 
алгъыннгы халине келирге анга 
жарым жыл чакълы заман керек 
боллукъду. 

Биз а Хажи-Муратха, саулукъ-
лу болуп, аягъы юсюне турурун 
тежейбиз!                                 

КЪАСЫМЛАНЫ Аминат. 

Сабийлени саулукъларын кючлерге баш магъана бере

Тюнене Нальчикде Аб-
хазия майданда «Сильные 
духом» деген социальный 
марафон   бардырылгъанды. 
Аны Афганистанда урушну 
сакъатларыны  битеуроссей 
жамауат организациясы къу-
рагъанды. Ол экинчи кере 
бардырылады эмда быйыл 
терроризмге къажаулукъгъа 
аталгъанды. 

Марафон   2-чи августда Мо-
сквада «Поклонная Гора» жер-
ден башланнганды. Анга  къа-
тышханла Воронежде, Дондагъы 
Ростовда, Черкесскде болгъан-
дыла. Нальчикден сора уа ала 
Бесланнга, Владикавказгъа, 
Цхинвалгъа, Ставропольгъа, 
Элистагъа, Тамбовха барлыкъ-
дыла. Бесланда бла Цхинвал-

Терроризмге къажаулукъну жоллары бла
да уа терактлада жоюлгъан 
сабийлеге эсгертме къангала 
ачаргъа белгиленеди. Келир 
жыл а быллай тюбешиуню 
Белоруссияда бла Украинада 
бардырыргъа план барды.  

Акция сакъатланы жамауат 
жашаугъа сингдирир, халкъда 
алагъа къажау тургъанланы 
азайтыр мурат бла бардыры-
лады. Марафоннга къатыш-
ханлагъа уа шахматладан, 
стол теннисден, штанга кётю-
рюуден эришиуле къуралгъан 
эдиле.  Ала бошалгъандан 
сора хорлагъанланы   саугъ-
алау болгъанды. Майданнга 
жыйылгъанлагъа уа концерт 
программа да къуралгъан эди. 

1.
2.
3.
4.
5.
6.
7.
8.
9.
10.

№

XXX-чу Жай Олимпиада оюнланы майдал таблицасы

Къыралла

Къытай
Америка
Великобритания
Корея
Франция
Италия 
Къазахстан
Россей
Германия
Венгрия

«Алтын»

30
28
16
10
8
6
6
5
4
4

«Кюмюш»

17
14
11
4
8
5
0
16
10
1

«Доммакъ»

14
18
10
6
9
3
0
15
7
3

Битеу

61
60
37
20
25
14
6
36
22
8

2 бет 3 бет 4 бет

Верочка эм 
бачама

3 бет

ЕГЭ кёп 
проблемаланы 
баям этгенди

4 бет

Жайны 
жубанчлары

«Энчи хауабызны 
саусузланы 

багъаргъа толу 
хайырланмайбыз»

Устазланы август форумлары

Ахыры 2-чи бетдеди.

Галина Филипова.Галина Филипова.

Олимпиаданы дневниги

Тюнене Жай Олимпиада оюнла-
ны ахыр ыйыгъы башланнганды. 
Бюгюнлюкде Россейни жыйым-
дыкъ командасы анда артыкъ же-

Власов бла Мустафина 
«алтынла» бла 
къууандыргъандыла

Мария Шарапова, Американы 
келечиси Серена Уильямсха 
хорлатып, «кюмюш майдалгъа 
тийишли болгъанды. Къысха-

тып, Олимпиадагъа къатышыу-
ларын аны бла бошагъандыла. 

Россейни майдалла къытыу 
бла болумун сюзгенде, ол ар-
тыкъ аламат тюйюлдю. Сёз 
ючюн, Къазахстанны команда-
сы бла тенглешдиргенде, аланы 
битеу да алты майдаллары 
барды. Болсада барысы да 
«алтындыла». Аны себепли ол 
Россейден майдал таблицада 
бир тизгин алгъа орналадыла. 

Материал басмагъа хазыр-
ланнган кезиуде, грек-рим ту-
тушууда 120 килограмм ауур-
лукъда эрише, дюгерли гёжеф 
Хасан Бороев Арменияны келе-
чиси Юрий Патрикеевге хорлат-
ханды эм жаланда «доммакъ» 
ючюн эришириги белгили бол-
гъанды. 

Республикабызны келечиси 
Заур Курамагомедов да, 60 
килограмм ауурлукъда эрише, 
биринчи тюбешиуюн Алжирни 
келечиси Тарек Азиз Бенайсса 
бла бардыргъанды. Аны 3:0 
эсеп бла хорлап, Заур андан 
ары гюржюлю гёжеф Реваз 
Лашхи бла сермешгенди. Алай,  
анга хорлатып, «алтын» ючюн 
эришиуден тайгъанды. Баш-
ха россейли тутушуучу Алан 
Хугаев а, эки тюбешиуюнде 
да хорлап, жарым финалгъа 
чыкъгъанды. 

Спорт гимнастикада Денис 
Алябзин бла Александр Балан-
дин майдалсыз къалгъандыла.  
Болсада брусьялада эришиуде 
гимнастка Алия Мустафина 
эрттеден сакъланнган алтын 
майдалны къытханды. 

ТАППАСХАНЛАНЫ Аминат.

тишимли эришеди деп айтыргъа 
къыйынды. 

Жарсыугъа, алтын майдалла 
къытаргъа боллукъ бир къауум 
спортчубузну да эришиулеге 
къатышалмазлыкълары белгили 
болгъанды. Аккайланы Хажи-
Мурат бла бирге 105 килограмм 
ауурлукъда сермеширик россей-
ли Дмитрий Клоков да Оюнлагъа 
къатышмазлыгъыны юсюнден 
белгили болгъанды. Аланы орун-
ларына башха спортчуланы кёр-
гюзтюрге уа шабат кюн кеч эди. 

Солуу кюнледе «алтын» алыр 
деп тургъан теннисчи къызыбыз 

сын айтханда, «кюмюшле» бла 
«доммакъла» эки кюнню ичинде 
элпек эдиле. 

Командагъа 4-чю алтын май-
далны уа  грек-рим тутушууда 74 
килограмм ауурлукъда эришген 
Роман Власов финалда эрменли 
гёжеф Левон Джулфалакянны 
хорлап къытханды. 

Спортну оюн тюрлюлеринде 
волейболдан, баскетболдан да 
тиширыу, эр киши командалары-
быз да эришиулени эндиги кезиу-
лерине чыкъгъандыла. Жаланда 
ватерполдан тиширыуларыбыз 
Венгрияны келечилерине хорла-

Ахыры. Аллы 1-чи бетдеди.

Кенгеш

Къырал Дума кюз арты сессия-
сын депутатладан бир-бир полно-
мочияларын кетериуню сылтаула-
рыны тизмесине къараудан баш-
ларгъа боллукъду. Ала иги кесек 
азайыргъа ушап турадыла. Аллай 
башламчылыкъны коллегаларыны 
сюзюулерине парламентарийлени 
бир къаууму берирге деп турады.

-Депутатха, Россейдеча, кёп эр-
кинлик дунияны бир къыралында 
да берилмейди,- дейди «Справед-
ливая Россиядан» депутат, гене-
рал-майор Татьяна Москалькова.-
Биз ол эркинликлени къысхар-
тыргъа керекди деп,сёзню алай 
салабыз. Сёз ючюн, юйюр жашау 
бла байламлы эмда битеулю уго-
ловный ишлеге кёре депутатха 
къатылмазгъа деген жорукъну 
кетериуню излейбиз. Алай этилсе, 
депутат орамда машинасы бла 
адамны басдыргъан заманда про-
куроргъа анга соруула этер ючюн, 
Къырал Думагъа запрос иерге, 
андан эркинлик тилерге керек бол-
лукъ тюйюлдю. Аманлыкъ этил-
генни шартлары тохташдырылгъан 
эселе, Къырал Думадан эркинлик 
изленмей, уголовный иш ачылсын. 
Парламентарийни жаланда депу-
тат ишине къатылыргъа кишини 
эркинлиги жокъду.

Юлгюге ол коммунист Влади-

Республикалы законнга 
тийишлиликде, ингирде сагъат 
ондан сора акъылбалыкъ 
болмагъанлагъа ата-анасыз 
орамда турургъа эркин этил-
мейди. Бу закон къалай толту-
рулгъанын кёрюр мурат бла 
КъМР-де МВД-ны акъылба-
лыкъ болмагъанланы ишлери 
жаны бла бёлюмюню къул-
лукъчулары бла бирге байрым 
ингирде рейдге барабыз. 

Полициячыла, юч къауумгъа 
юлешинип, адамла кёп санда 
жыйылгъан  жерлеге атланадыла. 
Бизни  къауум Байсултанов орам-
да полиция бёлюмден Карашаев, 
Кешоков, Шогенцуков орамла 
бла Нальчикни шахар паркына 
барабыз. Жай  ингирде мында 
солугъанла асламдыла, алай 
аланы ичинде кеслери алларына 
сабийлени кёрмейбиз. 

Ызы бла паркны ичи бла «Бочка» 
кафени аллына атланабыз.  Алай 
анда да абаданла болмасала, са-
бийле жокъдула. «Бюгече адам кёп 
тюйюлдю,  алай сабийле кеслери 
аллына орамда болгъан  кезиуле 
асламдыла, - дейди рейдге къа-
тышхан полициячы къыз (ол атын, 
тукъумун белгили этерге унамагъ-
анды). -  Аладан бирлери, анамы 
жарсытыргъа сюймейме, бу жол-
дан сора ингирде юйден чыкъмам 
деп, кеслерин тап жюрютедиле. 
Аллай ата-аналагъа сабийлерин 
былай ариу юйретгенлери ючюн 
сау болугъуз дерик эдим».  

Экзаменле бардыргъан 
жаны бла къырал комиссия 
(ГЭК) эм билим бериу сферада 
ишлегенле ЕГЭ-ни итогларына 
жораланнган кенгеш бардыр-
гъандыла. 

КъМР-ни  билим бериу эм илму 
министри Сафарби Шхагапсоев 
айтханнга кёре, быйыл ЕГЭ-ни къу-
раугъа экзамен баргъан пунктланы 
49 башчысы, 1800 организаторла, 
412 эксперт-предметникле къа-
тышхандыла. ЕГЭ бара тургъан 
кезиуде пунктлагъа комиссияны 
376 келечиси эм 194 жамауат къа-
раучула келгендиле. 

Рособрнадзорну комиссиясы 
мобильный телефонлары  кеслери 
бла бирге болгъан жети окъуучуну 
ингилиз тилден эм математика-
дан экзаменледен къыстагъанды 
эм алагъа экзаменни жангыдан 
берирге эркинлик бермегенди. 
Сёзсюз, выпускниклени асла-
мысы мобильный телефонлары 
бла хайырланнгандыла, законнга 
чюйре иш этгенликге, алагъа зат 
болмагъанды, жетеулен а быйыл 
аттестатсыз эм вузлагъа кирирге 
амалсыз къалгъандыла. Тёрт 
выпускник КИМ-лерин (контроль-
но-измерительные материалы) 
Интернетде басмалагъанлары 
ючюн экзаменден къысталгъан-
дыла. Битеу да жорукъланы бузуп, 
аттестат алалмагъан сабийле 
онюч болгъандыла. 

Быйыл ЕГЭ-ни бизни респу-

ЕГЭ кёп проблемаланы баям этгенди

Семинар

1-чи-20-чы августда КъМР-
ни Жаш тёлюню ишлери жаны 
бла министерствосу «Жаш 
тёлю кёп функциялы ара» уч-
реждение бла бирге, Бороди-
нода сермешни 200-жыллыгъ-
ына жоралап, интерактивный 
семинарла бардырады. 

Онеки саулукъ кючлеу учрежде-
нияда сабийлеге россейли аскер-
чиле 1812 жылда августда этген 
жигитликлерини юсюнден фильм 
кёргюзтюллюкдю, ала бла ушакъ-
ла, тематикалы викторинала къу-
раллыкъдыла. «Жаш адамлагъа 
Россейни халкъларыны хорлам-
ларыны магъаналылыкъларын 
ангылатыуну, сабийлени патриот 
халда юйретиуню магъанасы 
уллуду»,-дейди министерствону 
бёлюмюню башчысы Руслан 
Бицуев. 

Бородино элни тийресинде 25-
чи августда Наполеонну армиясы 
бла (135 минг адам, 587 пушка) 
Кутузовну аскерчилери (120 минг 
адам, 640 пушка) сермешгенди-
ле. Анда кёп къан тёгюлгенди, 

Жаш адамла Бородинону кюнюн эсгерликдиле

Коммунальный инфраструк-
тураны ишчи халда тутар ючюн, 
суу эм жылыу берген ызла алы-
шындырылгъандыла, жангы 
котельняла ишленедиле. Энчи эс  
счётчиклени салыугъа бёлюнеди. 
Баш магъаналы проблемаладан 
бири - кадрланы жетишмегениди. 
Ол жаны бла иш къаты бардыры-
лады, тюрлю-тюрлю усталыкъ-
лары болгъан специалистлени 
хазырлайбыз, деп билдиргенди 
Къулийланы Мустафир.

Къабарты-Малкъарны Тарифле 
эм энергетика жаны бла къырал 
комитетини башчысы Жирослан 
Вологиров а, энчи белгилеп, 
энергияны къытлыгъыны юсюн-
ден айтханды. Аны баш сылтауу 
- электростанцияланы барысы 
да сууну хайырланып ишлеген-
лериндеди. Ол себепден жайда 
энергия кёп болады, къышда уа 
жетмей къалады. Бу проблема-
дан къутулур ючюн, ала башха 
тюрлю ишлерча этерге керекди. 
Бусагъатда эки жангы станцияны 
къурулушу барады, ала эки жыл-
дан хазыр боллукъдула. Алай, 
жарсыугъа, битеу бу жумушланы 
толусунлай тамамларча ахча 
жокъду. Жирослан Хашпагович 
тарифле жангы нормативлеге 
кёре тёленниклерин да бил-
диргенди. Биринчи сентябрьде 
ала жангыдан ёсерикдиле. Ала 

Сабийлени саулукъларын кючлерге баш магъана бере
бла байламлы болум жангыз 
да Север Кавказда угъай, битеу 
Россейде да алайды, дегенди ол. 
Жирослан Вологиров, Жамауат 
палатаны халкъгъа тарифле къа-
лай ёсгенлерини юсюнден туура 
информация бериуню юсюнден 
рекомендациясы жашауда къалай 
баргъаныны юсюнден айта, хар 
сюйген, аланы сайтларына кирип, 
не затны да билирге онгу болгъа-
нын белгилегенди. Алай Пшикан 
Таов, Интернет бла кёпле, бютюн-
да элледе жашагъанланы асла-
мысы, хайырланалмагъанларын 
эсге алып, башха тюрлю мадарла 
излерге кереклисин чертгенди. 

Жай-саулукъ кючлеу програм-
маны юсюнден палатаны члени 
Бор Едыдж доклад этгенди. Ол 
билдиргеннге кёре, республиканы 
битеу районларында бла шахар 
округларында сабийлени бла жаш 
тёлюню солууларын къурау бла 
байламлы комиссияла ишлейди-
ле. Программаны чеклеринде со-
лугъанланы къоркъуусузлукълары 
жалчытылынады, спорт майданла 
къураладыла, саулукълу жашау 
бардырыуну пропагандасы барды-
рылады, къыйын социальный бо-
лумгъа тюшген сабийлеге энчи эс 
бурулады, дагъыда талай жумуш 
тамамланады. Сау жылны ишле-
ген саулукъ кючлеу лагерьлеге 
путёвканы багъасы 15 015 сомду, 
шахардан тышында стационарный 
лагерьлеге уа-10 668. Проблемала-

ны юсюнден айтханда, федераль-
ный, республикалы даражалада 
сабийлени солууларын къурау бла 
байламлы норматив право базаны 
айнытыргъа керекди. Шахардан 
тышында учреждениялада солугъ-
ан сабийлени саны азайгъанды. 
Лагерьлени иги кесегине толу 
ремонт керекди. Кадрла бла бай-
ламлы соруу да бек къыйынладан 
бириди. Сёз ючюн, шахарладан 
тышында солуу учреждениялада 
иш хакъ аз болгъанындан, жашау 
болумлары амандан педагогла бла 
медицина ишчиле жетишмейдиле. 
Бу эм талай башха проблемала 
тамамларча сфераны саулайда 
айнытыргъа тийишлиди, деп бел-
гилегенди Бор Едыдж.

Урунуу эм социальный айнытыу 
министр Тюбейланы Альберт бил-
диргенича, республикада сабий-
лени солууларын тап бардырырча 
мадарла этилгендиле. Ол, школ-
лада саулукъ кючлеу лагерьлеге 
келгенлени саны былтыр бла тен-
глешдиргенде иги да азайгъанын 
чертип, республикалы программа 
жарашдырылгъанын айтханды. 
Анга кёре, солууну бу тюрлюсю 
хайырлыгъа саналмагъанды. 
Мында коррупция да бек айныйды. 
Алай солугъан сабийлени санын 
тюз айтмай, артыкъ ахча алып 
тургъанла бардыла. Ол себеп-
ден биз жылдан-жылгъа аланы 
азайтыргъа оноу этгенбиз, ары 
берилген ахчаны уа бирси учреж-

дениялагъа ётдюрлюкбюз. Бю-
гюнлюкде бизде солуу учрежде-
нияланы талай тюрлюсю ишлей-
диле-муниципальный, акционер, 
иели, къырал. Аланы хар бири да 
сабийлени жай каникулланы тий-
ишлисича къурауда мюлк-техника 
базаны кючлендириуню энчи 
амалларын хайырланыладыла. 
Сферада къысха заманны ичинде 
тамамларгъа онг болмагъан про-
блемала бардыла. Алай бу жаны 
бла да план жарашдырылгъанды, 
дегенди министр. 

Жыйылыуну кезиуюнде саулукъ 
сакълау министрни орунбасары 
Гайыланы Алёна, билим бериу эм 
илму министрни орунбасары Ва-
лентина Наразина бла жаш тёлю-
ню ишлери жаны бла министрни 
орунбасарыны къуллугъун толтур-
гъан Саида Жанимова жай кани-
куллада сабийлени солууларын 
къурауда аланы жанларындан не 
этилгенин билдиргендиле. КъМР-
де Ич ишлени министерствосуну 
бёлюмюню таматасы Зураб Афа-
унов лагерьледе тургъанланы 
къоркъуусузлукълары къалай 
жалчытылгъаныны юсюнден 
айтханды. 

Ахырында жыйылыугъа къа-
тышханла Жамауат палатаны 
къаралгъан соруула бла бай-
ламлы оноуларын къабыл кёр-
гендиле.

КУЛЬЧАЛАНЫ Зульфия.      

Депутатла эркинликлерине кёз 
къарамларын тюрлендиргендиле

Къырал Думада прокурорланы ишлерин женгиллетирге хазырланадыла
мир Бессоновну келтиреди.

-Бессонов агитациягъа депутатха 
кандидатча къатышханды. Ол аны 
профессионал ишине саналады. 
ЛДПР-ден алгъыннгы депутат Ашот 
Егиазарян а хыйлалыкъ этгенди. 
Ол а аны парламентде иши бла 
ахыры бла да байламлы тюйюл-
дю. Алай эсе уа Къырал Дума 
аны къорууламазгъа керекди,-деп 
оюмлайды ол.

Татьяна Москалькова «эсерле» 
ол вопросну парламентни тёбенги 
палатасыны сюзюуюне берирге 
умут этгенлерин билдиргенди. 
«Депутатны статусуну юсюнден» 
шёндюгю законнга кёре, халкъны 
келечилерине къатылмазгъа деген 
эркинликни (неприкосновенность) 
кетериуню жаланда генераль-
ный прокурор излерге боллукъду. 
Аны ючюн ол Къырал Думагъа 
официальный халда заявление 
этеди. Ахыр оноуну уа парламент 
чыгъарады.

Москалькованы башламчылыгъ-
ын «Единая Россияда» да тюзге 
санайдыла.

  -Аны бла депутат полномо-
чияла къатыланырла эмда ала-
ны эркинликлери азайырла деп 
ийнанмайма,-дегенди единоросс 
Андрей Красов.-Алай дагъыда 
депутатла сагъыш этерле, бир 

кесек сакъ болурла. Бек башы- ол 
башламчылыкъ эки къыйыры бла 
да тюерге боллукъ таякъ болуп 
къалмасын. Сёз ючюн, депутат 
андан тюзлюк излеген адамгъа 
болушама десе, аны уа анга полно-
мочиялары болмай,  киши къоруу-
ламай къалыргъа боллукъду.

КПРФ да «эсерле» жанлы бол-
гъанды.

-Уголовный ишге жетгенде, де-
путат мандатха къараргъа керек 
тюйюлдю,- дейди Москваны про-
куроруну алгъыннгы биринчи орун-
басары, КПРФ-ден депутат Юрий 
Синельщиков.- Аманлыкъ этилген 
эсе, ол, киши да чырмамай, эркин 
тинтилирге керекди. Депутат эркин-
лик аны башын жулур ючюн угъай, 
керексиз дау бла тутулмаз ючюн 
бериледи.

Синельщиков айтханыча, депу-
татла, президентле да, керек болса, 
следовательге чакъырылыргъа, 
шагъатлача соруулагъа да жуу-
апла берирге керекдиле. Битеу 
европалы къыраллада да ма алай 
этиледи.

Алай законопроект терк окъуна 
къабыл этилликди деп ышаныргъа 
къыйынды.

- Къаты даулашла барлыкъ су-
нама мен,-дейди «эсер» Валерий 
Зубов.

Болсада, Миллет стратегияны 
институтуну президенти Михаил 
Ремизов акъыл этгенден, ишни 
башы тыш къыралда аллай амал 
жюрюгенинде эмда жетишимли 
болгъанында тюйюлдю.

-Бир жанындан, башламчылыкъ 
этгенле халкъны эсин кеслерине 
бурургъа сюйгендиле деп,алай 
кёрюнеди: айырыучула аны жарат-
май къоярыкъ тюйюлдюле. Башха 
жанындан, ол Кремльге, право 
низамны сакълаучу органлагъа 
да тап келеди: депутат иммунитет 
къарыусузгъа айланады, ол а кюч 
структуралагъа, сёз ючюн, къа-
жаулукъну акцияларыны кезиуле-
ринде амалларын хайырланыргъа 
къошакъ онгла береди. Ма аны 
себепли депутатланы бир къау-
уму ол башламчылыкъ къабыл 
кёрюлмей къаллыкъ тюйюлдю, 
деп тюнгюлгендиле. Оппозиция 
уа алай этерге эрттеден сюйгенча 
кёргюзтюп кесин, электоратны 
да ыразылыгъын аллыкъды,-деп 
оюмлайды Ремизов.

Аны бла бирге ол бу вопросну 
кётюрюуню сылтауларындан бири 
депутат Бессоновну иши болгъа-
нын эсгертеди. Аны юсюнден 
единороссланы окъуна оюмлары 
бирча тюйюлдю.

«Известия» газет.

бликада 6587 выпускник берген-
диле. Сафарби Шхагапсоевни 
айтханына кёре, аланы юч этип 
бири республикадан тышында окъуу 
юйлеге киргендиле. Арт жыллада 
аз да билимлери, ётгюрлюклери 
болгъанла кетип барадыла, Къа-
барты-Малкъарда не окъургъа, не 
жашаргъа сюймейдиле. Дагъыда 
бир сейирлик шарт: выпускниклени 
18,4 проценти, математика бла орус 
тилден сора, башха предметледен 
экзаменле бермегендиле. Ала 
вузлагъа кирирге умут этмейдиле. 

Жылдан - жылгъа бизни выпуск-
никлерибиз ингилиз тилден бийик 
балла алалмай къаладыла. Быйыл 
орта балл 45,5 болгъанды, Россейде 
уа ол 61,2-ге жетеди. Министрни 
айтханына кёре, болум былай осал 
нек болгъанын ангылагъан къый-
ынды: школлада ингилиз тилни 
кабинетлерине жангы оборудование 
алыннганды, устазла да жетише-
диле. Информатикадан да болум 
къууандырмайды,  бу предметни 
выпускниклени жаланда эки про-
центи бергенди. 

Кенгешге къатышханланы оюм-
ларына кёре, ингилиз тил бла ин-
форматика вузлагъа киргенде 
берилген предметлени ичинде бек 
аз тюбейдиле, аны ючюн сабийле 
аланы кёл салып окъумайдыла. Бу 
оюмну тюзге санагъан къыйынды. 
Устаз кючлю болса, дерслерин ала-
мат бардырса, сабийле предметни 
билликдиле. Информатика бла ин-

гилиз тилден орта балла Россейде 
орта тарихледен энишгедиле. Ол 
а устазланы билимсизликлерине 
шагъатлыкъ этген шартды. 

Министр выпускниклени он 
проценти беш неда андан да кёп 
экзаменле бергенлерин билдир-
генди. Бу сабийле окъургъа къай-
ры барлыкъларын билмейдиле, 
аны хатасындан кёп экзаменле 
бергендиле. Министр профориен-
тация ишни кючлендирирге чакъ-
ыргъанды. Асламыракъ школчула 
обществознанияны, физиканы, 
биологияны, историяны, химияны 
сайлагъандыла. Информатика-
ны, ингилиз тилни, географияны, 
литератураны бергенле уа аз бол-
гъандыла. 

Жюз балл химиядан эки вы-
пускник алгъанды, экиси да ре-
петиторлагъа жюрюп тургъан-
дыла. Жюзбаллыкъ ишле энчи 
тинтилгендиле, ала, кертиси бла 
да, халатсыз жазылгъанлары 
ачыкъланнганды. Жарсыугъа, 
битеу ЕГЭ-ни жетишимли берген 
сабийле репетиторлагъа жю-
рюгенле болгъандыла.Устазла 
школда дерслерине кёл салмай, 
къалай болса  да ётдюрюп, ре-
петитор ишлерин а бек тынгылы 
тамамлагъанлары осал ишди. 

Докладдан сора кенгешге къа-
тышханла окъуучуланы билим 
алыргъа сейирлерин кючленди-
рир амалланы сюзгендиле.

БАЙСЫЛАНЫ Марзият.

Къонакъланы Черек районну 
келечилери миллет ашарыкъла 
бла да сыйлагъандыла. Районну 
администрациясыны кенгешчиси  
Байсыланы Харун айтханыча, ала 
айран бла локъумла алып келген-
диле. 

Афган урушда сакъатларыны 
жамауат  организациясыны баш-
чысыны орунбасары Валерий Сай-
фуллин айтханнга кёре, марафон 
бардырылгъан битеу шахарлада 
да митингле, спорт  эришиуле, 
коляскада айланнган сакъатланы 
парады болгъандыла.  «Быллай 
жыйылыула   сакъатлагъа  тири 
болургъа, жамауат жашаугъа 
къатышыргъа, ала жамауатны толу 

Терроризмге къажаулукъну жоллары бла
Ахыры. Аллы 1-чи бетдеди.

эркинликли келечилери болгъан-
ларына   ийнаныргъа болушады-
ла», - дегенди.   

Бу жолгъу марафоннга тер-
роризмге къажау деп бошдан 
аталмагъанды. Организацияны 
келечилери Кавказда сакъатлагъа 

туризм айнырын сюедиле, ол жаны 
бла власть органла бла бир ненча 
тюбешиу да болгъанды.  

- Бизни адамларыбыз Тюркге, 
Египетге угъай, Кавказ таулагъа 
келирге керекдиле солургъа. Бери 
сакъатла жюрюселе уа, башхала 
да къоркъмай келликдиле. Жар-
сыугъа, басма органлада Кавказны 
уруш баргъан регионнуча кёргюзте-
диле. Мында мамыр болгъанына уа 
биз бери келгенибиз да шагъатлыкъ 
этеди. Сизни адамла ариу, ачыкъ 
жюрекли, къонакъбайдыла.    Мын-
да  адамла къоркъмай жашарча, 
къонакълагъа    ачыкъ жюрек  бла  
тюберча   этерге керекди, - дегенди 
ол бизни бла ушакъда.    

Марафонну бардыргъанладан 
бири Галина Филиппова оюм этген-

ден а, сакъатлагъа жан аурутургъа 
угъай, алагъа болушургъа керекди. 
Алай жамауатда, жарсыугъа, сакъ-
атлагъа факъыралагъача къарай-
дыла. «Совет заманладан къалгъан 
болур быллай оюм: адам  сакъат 
эсе, ол жаланда сарнаргъа, бо-

лушлукъ тилеп турургъа хазырды. 
Биз аллайла болмагъаныбызны 
кёргюзтюрге сюебиз. Адам кесине 
хурмет этсе, ол, къолун узатып, 
орамгъа  чыгъарыкъ тюйюлдю. 
Мен кесим  Россейни эки кере чем-
пионума, Европаны кюмюш призё-
рума. Алай башхаладан болушлукъ 
сакълап турмай, башыма мадар 
этгенме, розеткала окъуна жыйып 
тургъанма.   Адам сюйсе, ётмекге 
ахча ишлеяллыкъды», - дегенди. 

Галина Николаевна кавказ халкъ-
лагъа энчи  хурмет этгенин да айт-
ханды. «Сизде таматалагъа хурмет 
эте биледиле - къарт аппа, юйюрню 
атасы столну башында олтурады, 
оноуну да ол этеди, мен аны ючюн 
сизни бек сюеме. Башха жерледе 
уа сабийле  аталарын бла аналарын   
къартла тургъан юйлеге берип 
къоядыла. Бюгюннгю акциябыз 
а терроризмге къажау аталыпды. 
Мен акъыл этгенден,  бир адам 
аманлыкъ этген эсе, аны ючюн 
саулай миллетни аманларгъа жа-
рамайды, ол терсди», - дегенди ол 
бизни бла ушакъда.   

Организацияны юсюнден айт-
ханда уа, ол 1991 жылда къу-
ралгъанды, аны Россейни 69 
регионунда бёлюмлери бардыла, 
ол санда Къабарты-Малкъарда 
да. Андан сора да, 49 регионда 
къыралны иелигинде болмагъан 
социальный-реабилитация арала 
да бардыла. Организациягъа  Мо-
скваны правительствосу финанс 
болушлукъ этеди. Аны хайырын-
дан,  быллай марафонладан сора 
да, пара дельфийский оюнла  
бардырыладыла.

Организацияны Къабарты-Мал-
къарда бёлюмю уа 2005 жылда 
къуралгъанды, анга  эллиден 
аслам адам киредиле. Аны баш-
чысыны орунбасары   Муаед 
Тамазов бизге айтханнга кёре, 
организацияны келечилери был-
лай марафонлагъа тири къатыша-
дыла. «Биз Москвада пара дель-
фийский оюнлагъа баргъанбыз, 
анда хорлагъанла да бардыла», 
- дегенди ол.   

ТИКАЛАНЫ Фатима. 
Суратла авторнудула. 

оруслуладан 44 минг, французла-
дан 58 минг адам ёлгенди. «Битеу 
сермешлеримден да бек къыйыны 
Москваны тюбюндеги эди»,-деп 
жазгъан эди артда аны юсюнден 
Наполеон. Анда французла, бек 
къыйналсала да, хорлагъандыла. 
Кутузов а, контрчабыууллукъ этерге 
заман жетмезлигин ангылап, аскер-

чилеге артха кетерге буюргъанды. 
Москваны французла сермешсиз 
алгъан эдиле.

Россейни тарыхында Бородино-
да сермешиу жигитликни белгиси-
ча къалгъанды.

КъМР-ни Жаш тёлюню ишле-
ри жаны бла министерствосуну 

пресс-службасы.

Рейд

Сизни сабийлеригиз а кече юйдемидиле?
Алай кеслерине асыры бек ба-

зыннганла да аз тюйюлдюле, дей-
ди ол андан ары. «Сёз ючюн, кёп 
болмай отделге эки къызчыкъны 
келтиребиз, бир 13-14 жыллары 
да толгъан болмаз эди. Экиси да 
эсирип, гузаба этип,   манга тютюн 
беригиз деп… Аладан бирини анасы  
келеди да: «О, харипчик, ач болгъан 
болурса, мен санга сютчюк алып 
келеме», - деп, къызыны тёгерегине 
чабышады. Алай аны баласындан 
аракъы ийис  ургъанына уа эс да 
бурмайды. Быллай кезиуле да бо-
луучудула», - дейди ол.

Биргебизге келген  полициячы 
жаш оюм этгенден а, акъылбалыкъ 
болмагъанла бузукълукълагъа къа-
тышханларында, кеслерин тапсыз 
жюрютгенлеринде, ата-анала   тер-
сдиле. «Кече белинде орамда эси-
рип тутулгъан жаш адамны отделге 
келтиребиз, алай аны ата-анасы уа 
бизни терслейди не ишигиз бар эди 
баламы тутаргъа, нек тохтатхансыз 
аны, деп. Ма андан сора сабий да 
шёндю къутулгъан эсем, экинчи 
кере не уллу аманлыкъ этсем да, 
атам-анам мени жанлы боллукъду-
ла деп, кесине базынып башлайды», 
- дейди полициячы.

Кертиси бла да, ингирде кёп 
къатлы юйлени арбазларында, 
орамлада жаш адамланы   жый-
ылгъанларын барыбыз да кёребиз. 
Каникулланы кезиуюнде  солургъа 
нек жарамайды, дерикле да бо-
лурла. Алай  сабийлеге зорлукъ 
этилгенини юсюнден   кюн сайын 

эшите-эшите турургъа тюшеди. 
Ол манга жетерик тюйюлдю деп  
сансыз болмай, алгъадан да ба-
лалагъа  сакъ болургъа тийишли 
тюйюлмюдю? 

КъМР-де МВД-ны акъылбалыкъ 
болмагъанланы ишлери жаны бла 
бёлюмюню башчысы Зураб Афау-
нов бизни бла ушакъда айтханнга 
кёре, быллай ингирги рейдле 
сабийлени артыкълыкъдан сакъ-
лар мурат бла бардырыладыла. 
«Андан сора да, ала акъылбалыкъ 
болмагъанла этген аманлыкъла-
ны санын азайтыргъа болуша-
дыла. Биз бир-эки жыл мындан 
алгъа ингирде орамланы тинтип 
башлагъандан бери   аманлыкъ 
ишлени саны биле-биле азайгъ-
анды», - дейди ол. 

Полициячы айтханнга кёре, 
ингирде сагъат 10-дан сора   ата-
анасыз неда къарар адамсыз  
орамда айланнган сабийлени 
атларын,  тукъумларын, къайда 
жашагъанларын тохташдырып, 
полициячыла аланы ата-анала-
рына тапдырадыла. Алай акъ-
ылбалыкъ болмагъан жамауат 
низамгъа бузукълукъ эте эсе уа, 
аны полицияны бёлюмюне келти-
редиле, анга тийишли материалла 
жарашдырадыла. «Кертисин айт-
ханда, быллай рейдлени хайыры 
бек уллуду. Ол сабийлени, ата-
аналаны да жууаплы болургъа 
юйретеди», - дейди ол.

АБДУЛЛАХЛАНЫ Фатима. 

Белгилеу

Къыралда саулукълу жашау 
бардырыуну оюмларын кенг жай-
ыугъа этген къошумчулугъу ючюн 
«Кабардино-Балкария» ГТРК теле-
видение ишлени «От жагъада 
репортажла» деген битеуроссей 
конкурсуну энчи диплому бла 
саугъаланнганды. Анга телеком-
пания КъМР-ни Жаш тёлюню 
ишлери жаны бла министерство-
су бла бирге хазырлагъан «Stars 
Экстрим» деген бериую тийишли 
болгъанды. 

«От жагъада репортажла»-ол 

«Stars Экстрим» бериуге - энчи диплом
Россейни телевидение журналист-
лерини биринчи регионла аралы 
форумларыды. Аны «ГТРК «Ала-
ния» ВГТРК бла Север Осетия-
Аланияны Правительствосу къу-
рагъандыла. Ол 26-чы-29-чу июльда 
«Барс» жаш тёлю турист араны 
базасында бардырылгъанды. Фе-
стивальны баш мураты - Россейни 
регионларыны турист-рекреация 
онгларын айнытыуду. 

«Stars Экстрим» проект «Ка-
бардино-Балкария» ГТРК-да 2012 
жылны март айында кёргюзтюлюп 

башланнганды. Жаш тёлюню 
ишлери жаны бла министр Султан 
Хажироко бла телекомпанияны 
журналисти Тёппеланы Ахмат 
къабарты-малкъар эстраданы 
артистлерине, Приэльбрусиягъа 
келип, лыжалада учаргъа пред-
ложение этген эдиле. Алай бла 
ала эки борчну тамамлагъандыла: 
курортну юсюнден билдиредиле 
эм адамланы саулукълу жашау 
бардырыргъа чакъырадыла. 

Бизни корр.



32012 жыл, 7-чи август
Интернет-версия: zaman.smikbr.ru

АДАМЛАНЫ  КЪАДАРЛАРЫ

-

Саулукъ сакълау

Совет сабийлени 
атларындан

Ол кеси аны юсюнден жазарла-
рын бир да сюймегенди. «Эртте 
озгъандыла ала…»,-деп. Алай эсе да, 
акъ бантланы бла халкъ таныгъан 
мыйыкъланы иелерини эрттегили ра-
мада суратлары уа парадный отоуда 
къабыргъагъа тагъылып турадыла. 
Москва, сыйлы район, сюйген эри, 
къызы, туудукъчугъу – биз а ол заман-
да 1952 жылны майында болгъан иш-
лени юслеринден хапар бардырабыз.

-Биринчи классдан башлап мен 
пионерлени Москвада Стопани атлы 
тыгъырыкъда Юйлеринде – (энди ол 
Огородная Слобода тыгъырыкъды-
ред.) суратлау сёзню кружогунда эм 
ол кезиуде аты айтылгъан, шёндю 
Владимир Локтев атлы жыр эм теп-
сеу ансамбльде дерслеге жюрюп 
тургъанма. Бизни ансамблибиз пра-
вительстволу концертле бериучю эди, 
аланы Фурцева кеси сайлаучу эди, биз 
стахановчуланы Джавахарлал Неруну, 
Индира Гандини, Афганистанны пат-
чахыны, Иосип Броз Титону алларын-
да да тепсегенбиз, жырлагъанбыз… 

1952 жылда барысындан да мен 
гитчечик эдим, биринчи классда 
окъугъанчыкъ, шарт сёзлю, таза 
орус бетли… Аны ючюнмю сайлагъан 
болур эдиле мени ол рольгъа. 30-чу 
апрельде анам бла бирге Къызыл 
майданнга барыргъа керек эдик 
Биринчи майны парадыны репети-
циясына. Ол заманда айтхан эдиле 
манга совет сабийлени атларындан 
Биринчи май бла Иосиф Виссари-
оновични мен алгъышларыгъымы. 

Биринчи майны эрттенинде 
Мария Семёновнаны къоллары 
къалтырап, къызыны къысха чач 
эшмелерине уллу бантланы къы-
салмай кёп кюрешген эди. 

Вераны машинагъа олтуртуп, къо-
луна ёзен гюллени уллу къысымын 
берип жиберген эдиле. Музыка со-
гъулду. Вера да колонна бла атланды 
майданда, колоннаны атламына 
атламы бла къошулалмай - гитче 
бутчукъла, гитче атламчыкъла…

-Дауурбасчыла, горнистле марш-
ны сокъдула… Мен Сталинни къа-
тына келип, гюллени да берип: 
«Багъалы жолдаш Сталин, бу сизге 
москвачы сабийледен саламды…»,-
дедим. Ол мен къайсы школда 
окъугъанымы, къалай окъугъанымы 
сорду. Мен иги окъуйма дегенден 
сора: «Жигитсе, мындан ары бютюн-
да иги окъу»,-деген эди. Сора манга 
коробка конфет да берип, Спасск 
къабакъ эшиклени къатында тур-
гъан анама дери ашыргъан эдиле. 

Вера Петровна эсине тюшюре 

Верочка эм бачама

Владимир Локтев, ансамбльни 
оноучусу, аны сценагъа чыгъара-
чыгъара, залгъа айланып айта эди: 
«Энди уа Вера Кандакова сизге Ста-
линни 1-чи Май бла къалай алгъыш-
лагъанын айтыр»,-деп . Вера кёлден 
билген сёзюн чурумсуз айтыучу эди. 
Асламысында уа, сценагъа чыгъып, 
гюрюлдеген къарс ура, ал тизгинле-
дегиле да ёре туруп алгъышлай тур-
гъанларын шошайгъынчы сакълап 
туруучу эди, сёз айтмай. 

Бир жол, ким эсе да биреу, «гитче 
иконачыкъгъа» къолу бла жетип, аны 
школчу жыйырыкъчыгъындан бир 
кесекчикни кесип окъуна алгъан эди. 
«Вера, уллу кёллю болмагъанмыса 
алыкъа? Сакъ бол!» -деди бир жол, 
къаты бла озуп бара, Пионерлени 
юйюню ансамблини оноучусу.

-Бир жол, биз аналарыбыз бла Горь-
кий атлы орамда, шёндю ол Тверской 
орамды, айлана тургъаныбызлай, ким 
эсе да биреу, мени танып, къоюнуна 
алып, черек къайыкъчыкъны элтгенча, 
ара Телеграфха дери элтип, атлауучла-
ны баш тапкасына салгъан эди. Алай-
да да сёлеширге тюшген эди манга…

Сталин ёлгенде школну устазла-
ры амалсызча къалгъан эдиле, биз 
да жиляй эдик, аямай. Битеу школ 
бизни классыбызгъа жыйылгъан 
эди, манга къайгъы сёз берирге 
келгенча, алай бла бирге ашыр-
гъан эдик ол бушуу кюнню.

сатып алгъан эдиле. «Пионерская 
правда» газетде Сергей Михалковну 
назмусун басмалагъан эдиле:

«Это счастье!
Нет иного слова! 
Девочка!
Могла ли ты мечтать?
Что ты можешь
Сталина  родного 
В этот день и видеть и обнять?»

Менсинмеулюк 
алдагъан эди

-Мени къууанчлы сабийлигим 1956 
жылгъа дери, партияны ХХ съездине 
дери барып турду. Къалай къыйналып 
ангылагъан эдик бир адамгъа табы-
ныу не болгъаныны ачыкъ этгенле-
ринде? Мени жашауумда уа бир зат 
да тюрленмеген эди. Атам бла бирге 
ишлегенле, бизге жыйылсала, манга: 
«Вера, эшикни ары жанындан бери 
жапчы»,-деп, бек къаты айтыучу 
эдиле. Мен этген оюмгъа кёре, 
къуру кемчиликлени юслеринден 
айтып турургъа жарамайды: урушда 
биз Сталинни аты бла хорлагъан-
быз! Биз кеси тарыхыбызгъа на-
мыс этерге керекбиз, не десек да, 
жарсыугъа, аны тюрлендираллыкъ 
да тюйюлбюз. Анда болгъан ахшы-
лыкъгъа, осаллыкъгъа да оюмлу 
къараргъа керекди. Мен кесим ол 
заманны бир кесекчиги болгъаным 
ючюн айтханмы сунасыз? Угъай. 
Алай суна эсегиз - терссиз. 

…Менсинирге уа атам къоймаучу 
эди, бек къаты адам эди. 8-чи клас-
сдан сора Моисеевни ансамблине 
барыргъа да къоймагъан эди, ол 
мени бек кюсеген ишим эсе да, 
10-чу классдан сора уа, кесим да 
сюймеген эдим артистлеге къошу-
лургъа, ала кеслерин гуралача кёп-
дюрюп айланнганларын  кёргенден 
сора, ол кезиуде мени школ эшме-
лерим окъуна кесилмеген эдиле…

Вера Кандакова, атасы ёлгенден 
сора, тыш къыраллы тиллени фа-
культетине кирген эди окъургъа, 
билим алыргъа, юйюрге болушур-
гъа деп, андан а Халкъ мюлкню 
институтуна кёчген эди. 40 жылны 
таймай ишлегенди СССР-ни Госс-
набыны системасында. 1971 жылда 
танышхан эди эри бла «7.20» сом 
багъасы путёвка бла санаторийде 
солугъан кезиуюнде. «Кесини акъ-
ылсыз тынчлыгъы эм менсинме-
улюгю бла алдагъан эди мени», 
-дегенди Туполёвну контроль бюро-
сунда ишлеп тургъан Борис Малой.

Кёп жылланы жашагъандыла ала 
Чистопрудный бульварда фатарла-
рында. Ма ол фатардан баргъан 
эди Вера 1952 жылда 1-чи Майда 
бачама бла историялы тюбешиу-
юне. Кёп болмай а, къызларына 
жууукъгъа, Москваны юг-запад 
жанына кёчгендиле. Битеу ол жыл-
ланы ичинде «Къызчыкъ эм Иосиф 
Сталин» деген сурат Вера Канда-
кованы юйюнде, бек сыйлы жерде 
къабыргъагъа тагъылып турады, 
юсюне букъу да чёкмей.

Полина ИВАНУШКИНА.
«Аргументы и факты» газет. 

- «Саулукъ сакълау» мил-
лет проектге кёре, юч жыл 
мындан алгъа терк болуш-
лукъ этген эки машина 
цифровой флюрограф 
алгъанбыз. Бу программа 
болмаса,  ахча  къуру бир  
аппаратха окъуна жетерик 
тюйюл эди.  «Шиллер», 

«Энчи хауабызны саусузланы 
багъаргъа толу хайырланалмайбыз»

Ишлерин кереклисича тамамлай билгенлеге 
къайда да тюберге тюшеди. Оноучу тынгылы бол-
са,  аны хайыры жамауатха болмагъанча уллуду. 
Медицинада ишлегенле чынтты  устала эселе уа, ол 
а бютюнда аламатды  игиди. 

Элбрус  элни  больницасына Курданланы Акса-
на башчылыкъ этеди. Ол чынтты профессионалды.  
Аны бла бирге иги специалистле  урунадыла мын-
да.  «Къырал саулукъ сакълауну модернизациялау 
жаны бла кёп зат этгенди. Ол программаны хайыры 
сизни элге дери жетгенмиди?»-деген сорууума Ак-
сана Жабраиловна быллай жууап этди.

Какие фильмы называли любимыми 
и важными в интернет-опросах и 
различных СМИ популярные режиссёры, 
актёры, писатели и телеведущие?

1.«Андрей Рублёв»,«Сталкер», «Солярке» (А. Тарковский)-выбор Веры 
Глаголевой, Александра Мохова, продюсера Андрея Васильева.
2.«Амадей», «Пролетая над гнездом кукушки» (М. Форман)-выбор Марка 

Захарова, Никиты Михалкова, Виктора Сухорукова.
3.«Адвокат дьявола» (Т. Хэкфорд) - выбор Екатерины Стриженовой.
4.«Английский пациент» (Э. Мингелла)-выбор Веры Глаголевой.
5.«Афоня»(Г. Данелия)- выбор актёра Алексея Лосихина.
6.«Бриллиантовая рука» (Л. Гайдай) - выбор Алисы Фрейндлих.
7.«Белое солнце пустыни» (В. Мотыль) - выбор Сергея Колесникова.
8.«Большой Лебовски» (братья Коэны) - выбор режиссера Юрия Грымова.
9.«Баллада о солдате» (Г. Чухрай)—выбор Бориса Грачевского.
10.«Броненосец «Потёмкин» (С. Эйзенштейн)—от Никиты Михалкова.
11.«В джазе только девушки» (Б. Уайлдер) - выбор Алисы Фрейндлих.
12.«Восхождение» (Л. Шепитько)—выбор Егора Бероева.
13.«Вечное сияние чистого разума» (М. Гондри)- от Нонны Гришаевой.
14.«В бой идут одни старики» (Л. Быков)—от актёра Алексея Панина.
15.«Время цыган» (Э. Кустурица) - выбор актёра Карэна Бадалова.
16.«Воскресение» (М. Швейцер)—выбор актрисы Тамары Семиной.
17.«Весна на Заречной улице» (Ф. Миронер, М. Хуциев) - выбор Станислава 

Говорухина.
18.«Возвращение» (А. Звягинцев)—выбор Андрея Житинкина.
19.«Восемь с половиной» (Ф. Феллини)—выбор Андрея Житинкина.
20.«Вокзал для двоих» (3. Рязанов)—выбор Александра Олешко.
21.«В шесть часов вечера после войны» (И. Пырьев) - выбор Олешко.
22.«Гамлет» (Г. Козинцев)—выбор Андрея Житинкина.
23.«Девчата» (Ю. Чулюкин)-от Алексея Панина, Натальи Кустинской.
24.«Дело было в Пенькове» (С. Ростоцкий) - выбор Алексея Панина.
25.«Дом, в котором я живу» (Л. Кулиджанов) - выбор Виктора Сухорукова.
26.«Древо желания» (Т. Абуладзе) - выбор Карэна Бадалова.
27.«21 грамм» (А. Г. Иньярриту)-выбор Юрия Грымова.
28.«Дети небес» (М. Маджиди)-выбор Виктории Толстогановой.
29.«Доктор Живаго» (Д. Лин)-выбор Елены Кондулайнен.
30.«Двадцатый век» (Б. Бертолуччи)—выбор актёра Андрея Фомина.
31.«Джентльмены удачи» (А. Серый, Г. Данелия) - выбор певицы Максим.
32.«Жестокость» (П. Лунгин)—выбор Марии Машковой.
33.«Зеркало» (А. Тарковский)—выбор Анны Тереховой, Ивана Дыховичного.
34.«Звёздные войны» (Д. Лукас) - выбор актёра Алексея Лосихина.
35.«Золушка» (Н. Кошеверова, М. Шапиро)-выбор Ирины Безруковой.
36.«Заводной апельсин» (С. Кубрик)-выбор продюсера Андрея Васильева.
37.«Иван Грозный» (С. Эйзенштейн)-выбор Мадлен Джабраиловой.
38.«Ирония судьбы...» (Э. Рязанов)—от Натальи Кустинской.
39.«Иди и смотри» (Э. Климов) - выбор режиссёра Валерии Гай Германики.
40.«Куколка» (Э. Казан)—выбор Юлии Высоцкой.
41.«Кабаре» (Б. Фосс)-выбор Виктора Сухорукова.
42.«Крестный отец» (Ф. Ф. Коппола) - выбор Виктора Сухорукова,
Олега Табакова, Алики Смеховой, Бориса Грачевского, Натальи Кустинской.
43.«Казанова» (Ф. Феллини) - выбор Анны Тереховой.
44.«Карнавальная ночь» (Э. Рязанов), выбор Станислава Говорухина.
45.«Касабланка» (М. Кертис)-выбор С. Говорухина, Евгения Стычкина.
46.«Корабль дураков» (С. Крамер) - выбор Бориса Грачевского.
47.«Кавказская пленница» (Л. Гайдай)-выбор Иосифа Пригожина.
48.«Калина красная» (В. Шукшин)-выбор Александра Михайлова.
49.«Любовь и голуби», «Москва слезам не верит» (В. Меньшов)—выбор 

Нонны Гришаевой, Виктора Добронравова, Юлии Меньшовой.
50.«Летят журавли» (М. Калатозов)—выбор Елизаветы Боярской.
51.«Мост Ватерлоо» (М. ЛеРой). - выбор Тамары Семиной.
52.«Маленькая Вера» (В. Пичул)-выбор актёра Андрея Фомина.

53.«Мой друг Иван Лапшин» (А. Герман)-выбор Юрия Стоянова.
54.«Мужчина и женщина» (К. Лелуш) - выбор Юлии Меньшовой.
55.«Меланхолия» (Л. фон Триер) - выбор Юлии Меньшовой.
56.«Маленький большой человек» (А. Пенн)—выбор Бориса Акунина.
57.«Начало» (Г. Панфилов)—от Марка Захарова, Дмитрия Пучкова (Гоблина).
58.«Неоконченная пьеса для механического пианино» (Н. Михалков)— вы-

бор Никиты Михалкова, Олега Табакова, Бориса Акунина.
59.«Не горюй», «Кин-дза-дза», «Мимино», «Осенний марафон» (Г. Данелия)- 

выбор Виктории Толстогановой, певицы Любаши и Станислава Говорухина.
60.«На последнем дыхании» (Ж.-Л. Годар)-выбор Марии Машковой.
61.«Отец солдата» (Р. Чхеидзе) - выбор Станислава Говорухина.
62.«Огни большого города» и другие фильмы Чарлза Спенсера Чаплина - 

выбор Станислава Говорухина, Александра Олешко, Юрия Стоянова.
63.«Они сражались за Родину» (С. Бондарчук)-выбор Александра Олешко.
64.«Обыкновенное чудо» (М.Захаров)-выбор певицы Максим.
65.«Однажды в Америке» (С. Леоне)-выбор Ирины Безруковой.
66.«Окраина» (Б. Барнет)-выбор Никиты Михалкова.
67.«Париж, Техас» (В. Вендерс) - выбор Егора Бероева.
68.«Похитители велосипедов» (В. Де Сика) - выбор Олега Табакова.
69.«Последнее танго в Париже» (Б. Бертолуччи) - выбор Ольги Ломоносовой.
70. «Приходите завтра» (Е. Ташков), выбор Станислава Говорухина.
71.«Полёты во сне и наяву» (Р. Балаян) - выбор Андрея Житинкина.
72.«Про уродов и людей» (А. Балабанов)—выбор актрисы Агнии Кузнецовой.
73.«Падение Берлина» (М. Чиаурели)-выбор Никиты Михалкова.
74.«Приключения Шерлока Холмса...» (И. Масленников)—выбор королевы 

Елизаветы.
75.«Простая история» (Ю. Егоров)-выбор Виктора Сухорукова.
76.«Романс о влюбленных» (А. Кончаловский)-выбор Анатолия Руденко.
77.«Римские каникулы» (У. Уайлер)-выбор Сергея Колесникова.
78.«Реквием по мечте» (Д. Аронофски)— выбор Ирины Безруковой.
79.«Семнадцать мгновений весны» (Т. Лиознова)—выбор Марка Захарова, 

Ксении Алфёровой, Александра Олешко, Евгения Плющенко.
80.«Служебный роман» (Э. Рязанов)-выбор Алисы Фрейндлих, певицы Валерии.
81.«Сибириада»(А. Кончаловский)-выбор Дарьи Мороз.
82.«Судьба человека» (С. Бондарчук)-выбор Олега Табакова.
83.«Сорок первый» (Г. Чухрай) - выбор Олега Табакова.
84.«Страсти Христовы» (М. Гибсон)—выбор Марии Голубкиной.
85.«Свинарка и пастух» (И. Пырьев)-выбор Ксении Алфёровой.
86.«Свой среди чужих, чужой среди своих» (Н. Михалков) - выбор Екатерины 

Стриженовой, Елены Кондулайнен, телеведущей Лики Кремер.
87.«Свободное плавание» (Б. Хлебников) - выбор Петра Тодоровского.
88.«Служили два товарища» (Е. Карелов) - выбор Евгения Стычкина, Бо-

риса Акунина.
89.«Три тополя на Плющихе» (Т. Лиознова) - выбор Марка Захарова, Алек-

сандра Олешко.
90.«Три плюс два» (Г. Оганисян) отмечал особо Евгений Жариков.
91.«Тихий Дон» (С. Герасимов) - выбор Виктора Сухорукова.
92.«Трое в лодке, не считая собаки» (Н. Бирман) - выбор дизайнера Игоря 

Чапурина.
93.«У стен Малапаги» (Р. Клеман) - называл Евгений Жариков.
94.«Унесённые ветром» (В. Флеминг)-выбор Елизаветы Боярской, Никиты 

Михалкова.
95.«Ущерб» (Л. Маль)-выбор актера Александра Мохова.
96.«Форрест Гамп» (Р.Земекис)-выбор Юрия Мамина, Виктора Добронравова.
97.«Чёрная книга» (П. Верху вен) - выбор Анатолия Руденко.
98.«Человек дождя» (Б. Левинсон) - выбор Бориса Акунина.
99.«Этот смутный объект желания» (Л. Бунюэль)-рекомендовал Иван Дыховичный.
100.«Я - легенда» (Ф. Лоуренс) - выбор Валерия Гаркалина.

 Обсудить этот список и назвать свои фильмы, которые непременно должны 
быть в нём, вы можете на нашем сайте www.rg.ru

«Тоника» атлы кардио-
графла да бардыла. Би-
рин мында,  экинчисин а 
Терс-Къолдагъы  амбула-
торияда хайырланабыз. 
Анализле этерча лаборато-
рия аппаратура алыннган-
лы, ишибиз  бюгюнлюкде 
тынчха айланнганды. Ол 
жумушну тындырыргъа 
Тырныауузгъа, Нальчикге 
барып, заман къоратып 
айланмайбыз. 

Болсада саулукъ сакъ-
лауну модернизациялау 
жаны бла стандартлагъа 
кёре, пневмониядан ау-
ругъанны пульмонолог, 
жюреги къыйнагъанны 
къардиолог багъаргъа ке-
рекдиле. Бизде уа аллай 
специа листле жокъду-
ла. Ол себепден участок 
больницалай къалабыз. 
Амбулатория болушлукъ 
берирге онгубуз барды. 
Комиссия келген эди да, 
бизни модернизация про-
граммагъа къошаргъа 
айтханды. 

- Аксана Жабраиловна, 
солургъа келип астмадан 

къыйналгъанла да сизде 
саулукъларына къарата-
дыла. Аладан бири да со-
рургъа окъуна истемейди 
къаллай программа бла 
ишлегенигизни. 

- Башында айтханымча, 
биз участок больницабыз, 
бу тийреде жашагъанланы 

багъаргъа  жетишеди 
онгубуз. Алай респу-
бликаны Саулукъ сакъ-
лау министерствосуну 
оноуу бла бизде реги-
онла аралы бёлюм да 
барды. Бизден тёбенн-
ги  элледен, районла-
дан, ол неди, респу-
бликабыздан тышын-
да жашагъанланы да 
алыргъа керекбиз. Нек 
дегенде астмадан ау-
ругъанлагъа бу тийрени 
хауасы бек жарашады. 
Битеу больницада 30 
тёшек барды, ол асыры 
азлыкъ этеди. Астмадан 
ауругъанланы багъар-
гъа Элбрус посёлокну 
тийреси бек жарагъаны-
ны юсюнден жазабыз, кёп 
тюрлю конференциялада 
айтабыз. 2008 жылда респу-
бликаны Башчысы Прави-
тельствогъа буйрукъ  берген 
эди былайда больницаны 
къурулушун башларгъа ахча 
табыгъыз деп. Келип,  мур-
дорун са лыргъа жер да 
сайлагъан эдиле. Алай иш 
андан ары бармады. 

-Бек жарашыулу, иги кол-
лективибиз барды. Боль-
ницагъа мени аллымда 
башчылыкъ этген Курдан-
ланы Ахматны (жаннетли 
болсун) хайырындан су-
нама мында ишлегенле 
низамны бузмагъанлары. 
Сёз ючюн, Намидар Баба-
ев аскер врачды, саусузла 
аны Терс-Къолдан  къачан 
келеди деп сакълаучудула. 

Гинеколог Раиса Репина 
уа ауурлукълары болгъан 
тиширыуулагъа Тырныау-
уздан келип багъыучуду. 
Ол къурашдыргъан къагъ-
ытла бла  сабий табаргъа 
Нальчикге баргъанла жол-
да заман къоратып айлан-
майдыла. 

Терк болушлукъ берген 

машинада хар юйге да 

заманында жетиучю фель-

дшерле Геккиланы Мадина 

бла Маммеланы Марина 

саусузланы тюз кеси адам-

ларыча болуп къалгъан-

дыла. Таппасханланы  Ан-

Бауур астмадан ауругъан-
ла  энди бизни элде да барды-
ла. Аны айтханым, солуялмай 
къыйналгъанланы санлары 
ёсе баргъанда, аланы багъар-
ча тынгылы больница болса, 
айхай да, хатасы жокъ эди.

-Бир ауукъ замандан ол 
больница да салыныр. 
Алай бюгюнлюкде ишле-
рин тынгылы бардыргъан 
нёгерлеринги  юслерин-
ден айтсанг эди.

жела, Ёзденланы Разият, 

Даимат Кажарова, Оксана 

Айдарова не ариу сёзге да 

тийишлидиле. Саусузла 

ючюн билимлерин, къа-

рыуларын, заманларын да 

аямайдыла. Сау болсунла.

Ушакъны МАМАЙЛАНЫ 
Алий бардыргъанды. 

кюрешмейди, акъ къагъытчыкъда 
жазылгъан сёзлени, ол аланы кё-
люнден биледи: «Сизни сабийле-
ригиз бармыды? Эсигизге тюшюр-
чюгюз жетижыллыкъ сабийчикни 
- нени эсде тутарыкъды ол?!»

-Артда манга кёп кере соргъанды-
ла, Сталинни уппа эт деп, ананг юй-
ретген болур эди, деп. Угъай, ол мени 
жюрегими энчи итиниулюгю эди: 

битеудуния къууанчлыкъ,трибунагъа 
къарагъан бетлени къууанчлыкъла-
ры мени да жюрегими къууанчдан 
толтургъан эдиле…

«Къызчыкъ, былай болур 
деп сени эсинге иш 

келгенмиди?»
Вераны жетижыллыгъында (агъач 

усталаны санындан атасы алчыланы 
санына къошулуп, мебель фабриканы 
директору болгъан эсе да, юйлеринде, 
мебель болуп абери жокъ эди) адам 
кётюралмазча ауур махтаулукъ тюшген 
эди боюнуна. Битеу совет эм кёп тыш 
къыраллы газетле бла журналла мо-
сквачы школчу къызны бачаманы кеси 
бла ТАСС алгъан суратын басмалагъ-
андан сора, аны хар кино сеансланы 
алларында кёргюзтюучю «Новости 
дня» деген кинохроникалада кёргюзт-
генден сора, 612-чи номерли школгъа 
письмола кёп келип башладыла. 
Алагъа битеу школ бере эди жууап: 
Вера алыкъа иги жаза билмей эди. 
Художник Фёдор Решетников а аны 
суратын ишлеген эди, ол шёндю Тре-
тьяковну галереясыны запаснигинде-
ди. Верачыкъны радио бла сёлеширге 
да чакъырып тургъандыла, алгъадан 
окъуна не айтырыгъын басмалап къо-
луна берип. Аны ол артда да, керек 
заманда хайырланып тургъанды. Аны 
ол радиода ишлерге да чакъыргъан 
эдиле, киногъа да алыучу эдиле - ала-
дан тюшген гонораргъа юйге шинтикле 

Полёты во сне, наяву и над гнездом кукушки

Солдан онгнга: Аминат Керимова,Курданланы Аксана, 
Даимат Кажарова, Ботталаны Аминат, Геккиланы Мадина.

Намидар Бабаев бла Лариса Афасижева.

Ностуланы Индира.

Къабарты – Малкъарны 
сабий коллективлери Ана-
пада бардырылгъан «Я 
вхожу в мир искусства» 
деген проектге къатышып 
къайтхандыла. Ол июль 
айны 14 –ден 29-суна дери 
болгъанды.

Тюбешиу «Смена» атлы 
Федера льный  саулукъ 
бакъгъан арада къурал-
гъанды. Ары бизни ре-
спубликадан Сабийлени 
бла жаш тёлюню чыгъар-
мачылыкъ ара ларында 
орналгъан коллективле 
баргъандыла. Аланы са-
нында РФ-ни юлгюлю де-
ген сыйлы атны жюрютген 
эки ансамбль - «Экстрим» 
бла «Ритмы горну» солист-
лери эм бальный тепсеуле-
ни тепсеучю «Гелиос». Бу 
жол арагъа Россейни 12 
шахарындан жаш артистле 
жыйылгъан эдиле.

Анда къонакъла «Ша-
харланы кюнлери» деген 
эришиуде кеслерини ху-
нерлерин кёргюзтгенди-
ле.  Нальчикни кюнюне 

аталгъан ингирде бизден 
баргъанла алагъа къарагъ-
анланы «Зов предков» деген 
хореография композиция-
лары бла шагъырей этгенди-
ле. Аны артистле Къабарты 
– Малкъар кесини ыразы-
лыгъы бла Россейни санына 
киргенли 455-жыллыгъына 
атагъандыла. Эришиулени 
итогларына кёре,  бизни 
артистле хорлап, лауреат 
дипломну алгъандыла.

Тепсеучюлени арларында 
солистле да хунерлерин 
ачыкълагъандыла. «Гелиос» 
ансамбльни солистлери 
Милана Карпова бла Этек 
Губжев да хорлагъандыла. 
Дагъыда Никита Слугин 
(«Искорки» ансабль) эм 
Бэлла Губжева («Гелиос») 
саугъаланнгандыла. 

Жаш артистлерибиз Та-
мирлан Качлаев бла Анде-
миркан Тхаголегов - дау-
урбасчыла биринчиле бол-
гъандыла. «Экстримге» уа 
лауреат ат берилгенди. Ари-
на Тлехугова, «Мисс смена 
– 2012» деген атха тийишли 

болуп, саугъа алгъанды. 
Анапаны РФ-ни МВД-сыны 
бёлюмюнден а Алан Алоев 
ыспас къагъыт келтирген-
ди, аманлыкъчылыкъ ишни 
ачаргъа болушханы ючюн. 

Къабарты – Малкъар-
ны делегациясы Крымск 
шахарда къыйын болум-
лагъа тюшген сабийлеге 
эки концерт бергенди. Къо-
шакъ билим берген устазла 
Бэлла Губжева бла Ирина 
Тлепшева Ярославльден, 
Омскдан, Кировдан келген 
педагоглагъа бла жаш ар-
тистлеге мастер – классла 
кёргюзтгендиле.

КъМР-ни делегациясы 
дагъыда Анападан респу-
бликаны Билим бериу эм 
илму министерствосуна 
бла  министр  Сафарби 
Шхагапсоевни аты бла эм 
къошакъ билим бериу эм 
юйретиу бёлюмню началь-
ниги Татьяна Касьяновагъа 
сабийлени хазырлап, ары 
жибергенлери ючюн ыспас 
къагъыт келтиргендиле.       

Инна КУЖЕВА.

Дипломла бла ыспас къагъытла
Къадар

ОПРОС



Номерге графикге кёре
 19.00 сагъатда къол салынады.  

20.00 сагъатда къол салыннганды 

СССР-ни халкъ артисти 
София Михайловна 

Ротару кеси айтханнга кёре, 
жыр аны жашаууду. Бу тиширы-
уну чырайлы сыфатын бир кёр-
ген, аламат ёнюн бир эшитген 
унуталмайды. Бюгюн да бизни 
эстрадада аныча ариу тиширыу 
кёп жокъду. 7-чи августда анга 
65 жыл болады.

София УССР-ни Черновицкая 
областыны Новоселицкий райо-
нуну Маршинцы элинде жюзюм 
ёсдюрген жигер ишчи юйюрде 
туугъанды. Сабий жыллары 
зауукълу, жыр айта, башхала-
дан артха къалмай, юйде ауур 
иш бла кюреше ётгендиле. 
Асламысында ол тёгерекде 
эшитген халкъ жырланы айтып 
тургъанды. 

Атасы бла тамата эгечи Зина 
жыргъа бек уста болгъандыла, 
Софияны биринчи устазлары 
да ала эдиле. Халкъ жыр бю-
гюн да аны чыгъармачылыгъ-
ында энчи жерни алады. 

1962 жылда къыз кесини 
жашауунда биринчи эриши-
уде хорлагъанды. Ол район 
арада, ызы бла уа областьда 
да конкурсда биринчи жерге 
чыкъгъанды. 21-жыллыгъында 
Болгариягъа жаш тёлюню бла 
студентлени халкъла аралы 
фестивальларына барып, анда 
украин эм молдаван халкъ 
жырлары ючюн алтын майдал 
бла биринчи саугъаны алып 
къайтады. Ол жыл окъуна 
София музыкант Анатолий 
Евдокименко бла бир юйюр 
къурагъанды.

Словакияда Братислава ша-
харда студентлени араларында 
каратеден дунияны чемпионаты 
болгъанды. Ары Россейден Эл-
брус районну Жаш тёлю ишле-
ри физкультура эм спорт жаны 
бла комитетини комплексли 
спорт школунда окъугъан Те-
буланы Мырза-Бек баргъанды. 

Бу турнирге къатышыргъа эр-
кинликни ол РФ-ни алгъаракъ-
лада Санкт-Петербургда ётген 
чемпионатында къоруулагъан 
эди. Мырза-Бек, 60 килограмм 
ауурлукъ категорияда эрише, 
ингилизлилени 10:0 эсеп бла, 

Президент Владимир Путин 
уллу магъаналары болгъан 
бир бёлек документге къол 
салгъанды. Аланы къыймат-
лылыкъларын ангылатабыз.

Машинала 
жюрютгенлеге 

женгил болгъанды
Автомашиналаны техосмот-

рдан ётдюрюу, энчи сервис ара-
лада къарау кетерилгендиле – 
къаралгъанды деген талон керек 
тюйюлдю. Аланы диагностика 
карта алышындырлыкъды. Энди 
техосмотрну алтыайлыкъ талонну 
да, алгъынча, ОСАГО полисни 
сатып алыргъа да керек тюй-
юлдю. Машинаны иеси полисни 
кёргюзте турмай, 20-кюнлюк 
болжалгъа алып къояргъа эр-
кинди. Аны юсюнден закон 30-чу 
июльдан башлап кюч алгъанды.

Энди жамауат 
телевиденияны 

къураргъа боллукъду
Россейни Правительствосуна 

къурала тургъан телевидени-
яны уставын къабыл этерге 
буюргъандыла. Организаци-
ягъа башчылыкъ этиуню бийик 
орган – Наблюдательный совет 
жалчытырыкъды, жангыз оноу-
чусу уа, къыралны Президенти 
салгъан генеральный директор 
боллукъду.

Жюрютюлюне тургъан зако-
нодательствода айтылгъанына 
кёре, целевой капиталлны ырыс-
хысындан Жамауат телевидени-
яда хайырланыргъа боллукъду. 
Закон 30-чу июльдан сора жаша-
уда бардырылып башлагъанды, 
алай эсе, энди жамауат телеви-
денияны къураргъа кириширге 
боллукъду.

Жайда иссиликден бирле тыш 

къыраллада, кесибизде да тенгиз 

жагъалагъа кетип къутулургъа 

кюрешедиле. Бирле уа, онг чыкъ-

гъанлай, черек боюнларына, 

кёллеге ашыгъадыла. 

Нальчикни культура эм солуу 

паркында тереклени салкъын-

ларында солургъа сюйгенле да 

аз тюйюлдюле.  Мында уа аланы 

омакъ шинтикле, айбат гюл бах-

чала сакълайдыла. Тёгерекде 

тизгинлилик,тазалыкъ эсленеди. 

Сабийлери болгъанлагъа уа  ат-

тракционла ишлейдиле.

Бусагъатда жангыларын са-

лыргъа хазырланадыла.Аладан 

бирин «Спартак» стадиондан кир-

Аны юсюнден бизге МЧС-
ни Шимал Кавказда регион 
арасыны пресс-службасындан 
билдиргендиле. Германиядан 
келген эки турист Европаны 
бек бийик таууна чыгъып бара 
ажашхандыла. Турист группа-
ны таматасы чертгенича, аль-
пинистле тауну эки тёппесине 
да бир ыздан чыгъар мурат 
этгендиле. Алай бла Минги 
тауну кюнбатыш жанында тёп-
песинден (бийиклиги 5642 м) 

Бийикликге ёрлеу
аны ызындан а Мексикадан 
спортсменни 3:1 эсеп бла хор-
лагъанды. Алай жарым финал 
ючюн сермешде македониячы 
алгъа чыкъгъанды. 

Анда къыралны тренер къауу-
му белгилегеннге кёре, судьяла 
аны сермешгенине тийишлиси-
ча багъа бермегендиле. Артда 
Тебу улу Россейни жыйымдыкъ 
командасыны санында команда 
эришиулеге да къатышханды. 
Ол, татамиге биринчи чыгъып, 
Словакияны келечисин 9:0 эсеп 
бла хорлагъанды. Алай коман-
дагъа кирген башха спортсмен-

ле сермешлерин барын да 
къытдыргъандыла.

Дунияны чемпионаты Мыр-
за-Бекни спорт карьерасында 
биринчи уллу эришиудю. Аны 
тренери Евгений Могилевец 
айтханнга кёре, жаш анда 
кесин тийишлисича кёргюзт-
генди, сынамын да ёсдюр-
генди. Бусагъатда спортсмен 
Россейни 4-чю-5-чи августда 
Орёл шахарда ётерик Кубогуна 
хазырлана турады. Анда хорла-
са, ол дунияны чемпионатына 
барлыкъды.

Анатолий САФРОНОВ.

Техосмотр талонну кетергендиле, 
тилчиликге уа – уллу тазирле

Сайтланы къара 
тизмелерин къурай 

башлагъандыла
Сабий порнографияны, нарко-

тиклени эм кеси кесин ёлтюрю-
учю Интернетде махтагъан сайт-
ланы бирикдирилген реестрини 
къара тизмесин къурауну юсюн-
ден законнга къол салыннганды. 
Ол закон, 1-чи ноябрьден теби-
реп, жашауда бардырыллыкъды. 
Тизмени уа шёндю окъуна къу-
рап башларыкъдыла: связьны, 
информация технологияланы 
эм асламлы коммуникацияланы 
сфераларында надзорлукъ этиу 
жаны бла Федеральная служ-
ба сайтланы мониторинглерин 
жарашдырыуну коммерция бла 
кюрешмеген организациягъа 
буюрлукъду.

Сетьде сабий порнографияны, 
наркотиклени, кеслери кеслерин 
ёлтюрюуню махтау табылса, 
шартла Роскомнадзоргъа бе-
рилликдиле. Бек алгъа сайтны 
кесин эсгертирикдиле, ол сутканы 
ичинде эсгертиуге эс бурмаса эм 
кёргюзтюрге жарамагъан зат-
ланы кетермесе, аны провайдер 
кетерликди.

Ётюрюкчю тилчини
 уа ырысхысыз 

этерикдиле
Россейге жангыдан къайтарыл-

гъанды ётюрюк тилчилик ючюн 
жууапха тартыу. РФ-ни Уголовный 
кодексини ётюрюк тилчилик ючюн 
жууапха тартыуну Статьясы оз-
гъан жылны декабринде къабыл 
этилген эди. Андан бери ётюрюк 
тилчилик ючюн тазир 5 минг 
сом болуп тургъанды. Мындан 
ары да ётюрюкчюню тутмакъгъа 
сукъмазла. Алай эсе да, ётюрюк 
хапарны жайгъан адамгъа 500 

минг сомгъа дери тазир сал-
лыкъдыла. Адамла кёп жый-
ылгъан жерде неда асламлы 
информация органланы юслери 
бла адамны юсюнден ётюрюк 
хапар айтханнга 1 миллион сом, 
къуллугъун хайырланып ётюрюк 
айтханнга уа – 2 миллион сом 
тазир саллыкъдыла.

А дам къатындагъылагъа 
жугъаргъа боллукъ ауруудан 
ауруйду деп эм тиширыугъа 
артыкълыкъ этгенди деп ётю-
рюк айтхан адамгъа 3 миллион 
сомгъа дери тазир тёлетдирлик-
диле. Бек уллу бузукълукъ иш эт-
генди деп терсленнген адамгъа 
уа 5 миллион сомгъа дери тазир 
саллыкъдыла.

Россейлилени 
«Булгариядан» 

къорууларыкъдыла
«Булгарияча» авариягъа тюш-

ген кемелени иелерин жууапха 
бек къаты тартырыкъдыла. Сёз 
ич суу транспортну эм башха акт-
ланы хайырланыуну юслеринден 
барады. Бек башы – надзорлукъ 
этиуню жангы органын – Ич суу 
жолланы бассейнини админи-
страциясын къурауду. Битеу 
аны контролюнда боллукъдула 
кемеле, ала жюрюген черекле, 
илипинле да. Контролёрла, бил-
дириу болгъанлай кемелени тин-
тирге деп, болжал бла рейсден 
кетерирге боллукъдула. Андан 
сора да, жорукълагъа бузукъ-
лукъ этгенле тазирле тёлерик-
диле: оноучула 50 минг сомдан 
башлап 100 минг сомгъа дери, 
кемелени иелери 400 минг сом-
гъа дери неда кемени сыйыры-
угъа дери. Кемени страхование 
этиу да 20 миллион сомгъа дери 
кёбейеди.

Интернет.

Насыбы тутхан жырчы

Кесини профессионал ка-
рьерасын София Ротару 

1971 жылдан башлагъанды.  
Совет Союзну заманында ол, 
кеси молдаван болуп тургъан-
лай, украинлы эм орус халкъ 
жырланы айта, халкъланы ара-
ларында шуёхлукъну кючлеуге 
уллу себеплик этгенди. Кер-
тиси бла да, анга къыралны 
жер-жерлеринден адамла уллу 
сюймекликлерин билдирип тур-
гъандыла. 

Жетмишинчи жылладан баш-
лап ол «Жылны жыры» деген 
фестивальны лауреаты болуп ол 
заманда эстрада жанргъа кёч-
генди. «Аист на крыше», «Верни 

мне музыку», «Обычная 
история»,  «Осенняя ме-
лодия», «Лебединая вер-
ность», «Яблони в цвету», 
«Баллада о матери» эм 
кёп башха жырны белгили 
совет композиторла бла по-
этле энчи София Ротаругъа 
жазгъандыла. Ала бир кере 
радиода неда телевизорда 
эшитилселе уа, халкъ бир 
аууздан жырлап башлагъ-
анды. 

Мюнхенден «Ариола» 
музыка жаздырыучу 

фирма СССР-ден биринчи 
Ротаруну пластинка чыгъа-
рыргъа чакъыргъанды. Ол 
фирманы болушлугъу бла 
Мирей Матье, Карел Готт 
саулай дуниягъа белгили 
болгъан эдиле. Бизни жыр-
чыны да ол контрактны хай-
ырындан тыш къыраллада 
аты айтыллыкъ эди. 

Алай а къырал артистлеге ол 
заманда не сюйселе да этерге 
къоймагъанды. Контрактда 
белгиленнгенича болса, Ротару 
ингилиз, француз, италиян тил-
леде жырла да жырларгъа ке-
рек эди. Аны уа, бир-бир чинов-
никлени оюмларына кёре, совет 
жырчыгъа тийишли тюйюл эди. 
Алай бла уллу пластинканы жаз-
дырыр амал чыкъмады.

1985 жылда Ротару Як Йола 
бла ишлеп тебирейди. 

Ала бирге дуэтде жырлагъан 
жырланы бюгюн да кёп уллу 
концертледе эшитирге боллукъ-
ду. «Лаванда», «Луна, луна», 
«Было, но прошло», «Дикие ле-

беди», «Хуторянка», «Засен-
тябрило», «Ночной мотылёк» 
эм башха жырлагъа тынгы-
лаучула толкъун къарсла бла 
тюбейдиле. 80-чи жыллада 
радиода, телевиденияда 
терк-терк кёрюнюп, шахар-
дан шахаргъа гастрольла 
бла да кёп жюрюгенди. 

 Нальчикге да ол бир къа-
уум кере келгенди. Эки жыл 
мындан алгъа уа, КъМР-ни 
Башчысы Арсен Каноковну 
иноугурациясындан сора 
белгили артистлени санын-
да уллу байрам концертге 
къатышып, жыйылгъанланы 
кёллерин кётюрюп кетгенди. 

Бюгюн да Россейде Ро-
тару бек белгили жыр-

чыладан бири болгъанлай 
турады. Жашагъан къачан 
да Украинада этгенликге, 
бизни къырал бла ол бай-
ламлыгъын бир заманда да 
тас этмегенди.

Чыгъармачылыкъда аны-
ча насыбы тутхан кёп адам 
жокъду. Ол энчи жашаууна 
да бир заманда да тарыкъ-
майды. Баш иеси бла кёп 
жылланы къууанчлы жа-
шагъанды. Анатолий Евдоки-
менко он жыл мындан алгъа 
ауушханды. София жашы 
Русландан, келининден, 
эгечлеринден къарындаш-
ларындан да къууаннганлай 
тургъанын чертеди.

Басмагъа ГЕРИЙЛАНЫ 
Асият хазырлагъанды.

ЖАЙ СОЛУУ

Карате

Законла

«Наркоконтрольну феде-
ральный службасыны жаш 
спецназ» деген жаш тёлю 
спорт лагери бардырыучу 
оюнла тёреге айланнган-
дыла. Алада бек алгъа 
Россейде  Сауутланнган 
кючлени тарыхыны  эм 
право низамны сакълаучу 
органланы айныу жолла-
рыны юслеринден дерс-
ле магъаналы жерлени 
аладыла. Аны бла бирге 
спорт лагерьде жашчыкъ-
ла, къызчыкъла тёгерекде 
къудуретни тамашалыгъ-
ына къарай, уллу эстетика 
зауукълукъ табадыла, ке-
рек заманда биринчи ме-
дицина болушлукъ этерге, 
къыйын болумгъа тюшген 
кезиуде андан къутулууну 
амалларына юйренедиле. 

Жаш адамла саулукъ-
ну кючлеуню  «Восход» 
лагеринде да терк-терк 
боладыла. Бери уа, аладан 
сора да, жайда кюн сайын 
наркоконтрольну къуллукъ-
чулары келедиле, экишер 
ыйыкъ солуп кетедиле. 
Ала сабийле бла шуёхлукъ 
жюрютедиле, аланы кёп 
затха да юйретедиле. Сёз 
ючюн, къол кюч бла къалай 
урушургъа, керек болса, 
душманны хорларгъа бол-
лугъуна да.

Андан сора да, сабийле 
тирде ушкок, керох атаргъа 
бек сюедиле. Алагъа уа бу 
жаны бла наркоконтрольну 
къуллукъчулары насийхат-
лыкъ этедиле.

Сабийлени лагерьде со-
луу кезиулери бошалса, 
аладан спорт оюнлада ал-
чылагъа Россейни Нарко-
контролюну федеральный 
службасыны Къабарты-
Малкъарда Управления-
сыны сыйлы грамоталары 
бериледиле.

Россейни 
ФСКН-ни КъМР-де 

Управлениясыны 
пресс- службасы.

эннгенден  сора кюнчыгъыш жа-
нындагъына барыргъа кёлленип 
эдиле (бийиклиги 5621м).

1-чи августда 19:30 альпи-
нистле радиосвязьгъа чыкъмай 
къалгъанларындан сора Россей-
ни МЧС-ни Элбрус бийик тау из-
леу-къутхарыу отрядындан беш 
адам таугъа тебирегендиле. Аз 
кечирек алагъа болушлукъгъа 
дагъыда алты къутхарыучу бар-
гъандыла. 

Ол айтханнга кёре, излеу-къут-

харыу ишле 4800 метр бийи-
кликде бардырылгъандыла. 
Жолдан ажашхан туристлени 
Минги тауну кюнчыгъыш жа-
нында тёпесинде 23 сагъат 
35 минутда табып 5300 метр 
бийикликде орналгъан база 
лагерьге тюшерге болушхан-
дыла. Ызы бла уа къауум Терс-
Къолгъа сау-саламат жыйыш-
ханды.

Бизни корр.

Ажашхан туристле Терс-Къолгъа 
сау-саламат жыйышхандыла

МЧС

Ахшы 
тёре

Жайны жубанчлары

ген жерде онг жанында орната 

турадыла. Ол «Автодромду». Бир 

ыйыкъдан ишлеп башларыкъды. 
 Бу кюнледе паркда адам ар-

тыкъда  кёпдю. Аланы бирлери 
гыллыучалада, башхалары ма-
шиначыкълада учадыла. Аны 
къатында кёллени жагъалары 
да ишчи кюнледе окъуна со-
лугъанладан толупдула. Суусап 
болгъаннга аны къандырыр онг 
барды, мороженое да кёп жер-
леде сатылады. 

Терек тюбюнде олтуруп солугъ-
анлагъа деб а  ара жаяу жолну 
узунуна чыпынлагъа тагъылгъан 
приёмникледен ариу макъамла 
эшитиледиле. Киногъа къарар-
гъа сюйгенлеге да аллай онг 
бериледи.                                                         

ХОЛАЛАНЫ Марзият.

Суратланы автор алгъанды.

ЮБИЛЕЙ

Къалай татлыды.

Сабийле «желмауузда».

Ким хорларыкъды?

Хыйлачы гудучу
Судья тутулгъан адамгъа бы-

лай соргъанды:
- Сен биреуню малын нек ур-

лагъанса? Киши къыйынындан 
къоркъмаймыса?

- Тюз айтаса, хурметли жюй-
юсхан, багъалы судья. Киши 
къыйынына сугъанакълыкъ 
этгенни Уллу Аллах кечмейди. 
Алай мен кеси къыйыны бла 
жашамагъан кишини ийнегин 
урлагъанма.

Амма бла туудугъу
Зурият амма туудугъу Нюзюр-

чюк бла азыкъ ашап бошап, 
жалгъан тишлерин къолуна 

алып, жуууп, табакъгъа салды. 
Аны кёрюп, жашчыкъ, кокачыгъы 
бла ауузуна узалып, тишлерин 
къобарыргъа кюреше кетди да, 
болалмагъандан сора:

- Уллумка, мен тишлерими 
къобаралмайма, сен аланы къа-
лай алгъанса, - деп аммасыны 
аллына барып, соруулу къарады.

Кёлкъалды
Хажосну тенглери анда-санда 

аны юйюнде жыйылып, бир бир-
лерин тансыкълай, чам, лакъ-
ырда эте туруучудула. Бюгюн да 
алай эте келип, юйюрлеринде 
жашау болумлагъа, турмушлары-
на жетдиле. Бир бирлерини жан-
гылычларын, телиликлерин чотха 

уруп, аяусуз жамычы таракъ бла 
тарадыла.

Хажосну къаршы жууугъу 
Хаким акъсакъал ахлусуна иги 
тырман да этип, жангыз жа-
шынг киши ортасына келгинчи 
аны юйдегили этмегенсе, деп, 
сюегинден ётерча, сёзле айтды.

Жаш таматаланы хапарларына 
къулакъ салып тура кёре эдим, 
олтургъан жеринден ёрге туруп:

- Хаким аппа, быллай зык-
кыл тону, салпыкъулакъ бёркю 
болгъан киши жашына къалай 
къатын алыр эди, - деп, отоудан 
ашыгъышлы чыгъып кетди.

Басмагъа ТЕММОЛАНЫ 
Мухадин хазырлагъанды.

Къысха чамла

Ким хорларыкъды?Къалай татлыды.

Жангы аттракцион хазыр бола турады.Жангы аттракцион хазыр бола турады.


